
É crucial recoñecer 
o legado dos nosos 
directores artísticos 
anteriores, Pablo 
Fidalgo e Lola Correa, 
cuxa visión segue a 
resoar na esencia do 
festival, que hoxe 
como espazo de 
encontro, actúa como 
un gran coleccionista 
de mapas, dedicando 
un a cada artista, 

edición e intención coa que foron 
propostos. Nesta décima cita, a esencia do 
festival maniféstase a través de oito pezas 
site-specific que dialogan entre si para 
enriquecer cada momento. Estas obras 
crean unha conexión conceptual entre elas, 
fomentando así unha práctica espacial 
crítica continua.

Comezaremos o día 3 de maio coas 
instalacións performativas da artista 
canaria Raquel Ponce e o portugués 
António Gonçalves. Este inaugura Corpo 
que se fai imaxe, unha revisión da súa 
primeira performance, Ecce corpus, de 
1999, obra que explora o uso do corpo 
na creación artística. No noso desexo de 
coñecer a fondo os procesos creativos, 
xunto a el convidamos, en colaboración 
co Instituto Camões, ao escritor e 
investigador Pedro Eiras para presentar 
o seu ensaio Língua Bífida, sobre aquela 
primeira performance. Raquel Ponce 
indagará nos límites da súa obra e buscará 
a orixe da acción no verbo coa peza SED. 
Nela explorará a anatomía da linguaxe, 
construíndo novas paisaxes a partir da 
palabra e o noso espazo arquitectónico, 

despois dunha semana de residencia 
artística na Sala Eisenman.

Os bailaríns Andrés Corchero desde 
Cataluña e o xaponés Oguri desde Los 
Ángeles reencóntranse baixo o ceo 
galego en My neighbor sky e pactan 
descansar no cumio do Gaiás xunto a 
Espellos, do escultor Manolo Paz. Ao día 
seguinte, levarannos ao Xardín do Teatro 
para facer vibrar os textos de Antonin 
Artaud sobre a guerra e de Karl Valentin 
sobre a estranxeiría, nun xardín para os 
reencontros.

A Sala 1 do Museo Gaiás será o escenario 
de dous proxectos innovadores que 
converxen na creación dun particular 
espazo sonoro. Gallaecia Ensemble 
Barroco creará un Calidoscopio nun espazo 
escénico de 360 graos dentro do que 
interpretarán a icónica peza minimalista 
In C de Terry Riley. Antes, o director, 
artista e programador Mateo Feijóo será 
o encargado de dar lectura, nunha acción 
poética, á súa felicitación por esta década 
a modo de manifesto. Doutra banda, o 
bailarín estremeño Álvaro Murillo e o 
artista sonoro Artomático abordarán a 
composición en tempo real da peza Dual, 
baseada na tese doutoral de Murillo 
sobre o movemento creativo para previr o 
envellecemento motor e neuronal.

A creación galega segue tendo a nosa 
especial atención, e por iso gozaremos 
de tres novos espectáculos, dous deles 
estreas absolutas. Cris Vilariño e Diego 
M. Buceta lideran o primeiro, Millo Vello, 
unha coprodución do Centro Coreaográfico 
Galego que desafía a desconexión 
acelerada da sociedade actual cun dúo 

É unha honra 
darvos a benvida 
á X Edición do 
festival Escenas 
do Cambio, un fito 
na vangarda das 
artes escénicas. Ao 
longo desta década, 
fomos testemuñas 
da diversidade de 
voces e expresións 
que desafían e 
transforman o noso 
panorama artístico 
contemporáneo.

de danza e batería. O segundo volverá 
desde Berlín con David Loira e Blondi. 
Unha peza de estética provocativa que 
confronta posturas políticas actuais 
con eventos históricos, buscando crear 
beleza en resposta ao rexeitamento e á 
discriminación. O terceiro chega da man 
de Yuraq Walla e Emilio Horyaans, que 
presentan Remix X, unha enérxica sesión 
de DJ e creación visual que recupera 
imaxes das edicións anteriores do festival 
para pechar a nosa segunda noite de 
celebración na Rúa Nova de Santiago de 
Compostela.

Completaremos a programación con dous 
proxectos que converxen na investigación 
sobre a linguaxe, a memoria e a natureza. 
Rabaño sinfónico é un espectáculo 
itinerante inspirado na transhumancia, 
creado por Moon Ribas e Quim Girón, 
que convocarán ao público para camiñar 
xuntos polo Bosque de Galicia e as rúas 
de Compostela. Celebramos tamén 
a diversidade cultural nunha noite 
internacional en colaboración co Centro 
Dramático Galego. Contaremos con 
artistas de Romanía, Italia e Irlanda, que 
presentarán unha sesión de pezas curtas 
de teatro na fachada do Salón Teatro 
en ladino, yiddish e irlandés, ademais de 
galego.

Para despedir este décimo aniversario, 
convidamos a un grupo de artistas de 
prestixiosa traxectoria internacional. Laura 
Aris, desde Bélxica, ofrécenos Let sleeping 
dogs lie, unha peza íntima que reflexiona 
sobre a condición humana, explorando 
a (in)comunicación e navegando entre a 
memoria e a premonición. Damián Muñoz 

e Virginia García, pola súa banda, crearán a 
comunidade de mulleres Prusik, sumando 
catro bailarinas locais ao núcleo de La 
Intrusa: Beatriz Pérez, Clara Ferrao, Marcia 
Vazquez e Raquel Ferradás. Mulleres que 
optan por construír un novo mundo, e 
segundo as súas creadoras, empuxarannos 
a asaltar o Edén e recuperalo.

Cada día, acompañando o programa estará 
o Comando Dramatúrxico, liderado por 
Afonso Becerra e conformado por un 
equipo multidisciplinario, seleccionado 
en convocatoria pública, que analizará o 
que ocorre dentro e fóra dos escenarios, 
ampliando así a difusión e reflexión sobre a 
experiencia artística, en sintonía coa visión 
do festival como espazo para as artes 
escénicas máis innovadoras.

Dez anos despois, Escenas do Cambio 
consolídase como terreo fértil para 
artistas diversos e emerxentes que 
exploran novas formas de expresión, 
espazo transformador onde o público 
participa activamente e que avoga por 
un retorno á esencia mesma da creación 
artística: a experiencia compartida, 
revelando os armazóns da sociedade do 
espectáculo e propoñendo un enfoque 
centrado nas persoas e nos lazos que nos 
unen.

Kirenia Martínez Acosta. Directora 
artística do Festival Escenas do cambio 
2024



SÁB 4 MAIO

RABAÑO SINFÓNICO
MOON RIBAS E QUIM GIRÓN
Itinerario polos exteriores da 
Cidade da Cultura
12H | 9 €

PRESENTACIÓN DO 
LIBRO ‘LÍNGUA BÍFIDA’
PEDRO EIRAS E ANTÓNIO 
GONÇALVES
Museo Centro Gaiás, andar 0
16H | Gratuíto

MY NEIGHBOR SKY
ANDRÉS CORCHERO E OGURI
Xardín do Teatro | Cidade da 
Cultura
16.30H | Gratuíto

BLONDI
DAVID LOIRA
Galería de servizos | Cidade da 
Cultura
17.30H | 9 €

PHŌNĒ: INTERNATIONAL 
NIGHT GALICIA
STADTTHEATER BRUNECK 
(TIROL SUR), TEATRUL 
EVREIESC (ROMANÍA), 
FIBIN – AN TAIBHDHEARC 
(IRLANDA)
Balcón do Salón Teatro | Santiago 
de Compostela
19.45H | Gratuíto

REMIX X: UNHA DÉCADA 
DE ESCENAS DO CAMBIO
YURAQ WALLA X  
EMILIO HORYAANS
Rúa Nova fronte ao Salón Teatro | 
Santiago de Compostela
22.45H | Gratuíto

VEN 3 MAIO

CORPO QUE SE FAI 
IMAXE*
ANTÓNIO GONÇALVES
Museo Centro Gaiás, andar 0 | 
Cidade da Cultura
13H (Inauguración) | Gratuíto

MY NEIGHBOR SKY
ANDRÉS CORCHERO E OGURI
Instalación Espellos de Manolo Paz 
no Bosque de Galicia| Cidade da 
Cultura
17H | Gratuíto

SED*
RAQUEL PONCE
Sala Eisenman | Cidade da Cultura
18.15H | 9 €

MILLO VELLO
AY, CARIÑO!
Edificio CINC, Salón de convencións 
| Cidade da Cultura
19.45H | 9 €

MANIFESTO 
MATEO FEIJÓO
Museo Centro Gaiás, sala 1 | Cidade 
da Cultura
21.15H | Acceso conxunto 
coa entrada ao espectáculo 
Calidoscopio

CALIDOSCOPIO
GALLAECIA ENSEMBLE 
BARROCO
Museo Centro Gaiás, sala 1 | Cidade 
da Cultura
21.15H | 9 €

DOM 5 MAIO

RABAÑO SINFÓNICO
MOON RIBAS E QUIM GIRÓN
Itinerario polas rúas de Santiago de 
Compostela
12H | 9 €

PRESENTACIÓN 
COMANDO 
DRAMATÚRXICO
AFONSO BECERRA (COORD.)
Museo Centro Gaiás, andar 0 | 
Cidade da Cultura
16H | Gratuíto

DUAL
ÁLVARO MURILLO E 
ARTOMÁTICO
Museo Centro Gaiás, sala 1 | Cidade 
da Cultura
18H | 9 €

LET SLEEPING DOGS LIE
LAURA ARIS
Edificio CINC, Salón de convencións 
| Cidade da Cultura
19.30H | 9 €

PRUSIK
LA INTRUSA
Galería de servizos | Cidade da 
Cultura
21H | 9 €

ENTRADAS

GAL | Á venda a partir do 15 de 
marzo 2024 no Museo Centro Gaiás 
e en ataquilla.com | O prezo dos 
espectáculos é de 9 € + gastos 
de xestión. Abonos para todo o 
festival: 40 € + gastos de xestión 
(descontos aplicables)

ESTA PROGRAMACIÓN PODE ESTAR 
SUXEITA A CAMBIOS

PROGRAMA

(*) PÓDESE VISITAR LIBREMENTE OS DÍAS 
DO FESTIVAL EN HORARIO DE APERTURA 
DO MUSEO 10 A 20 HORAS

Gaiás, Cidade da Cultura 6ESCENAS DO CAMB10 • 2024

ARTISTAS E COMPAÑÍAS DE GALICIA, 
CANARIAS, CATALUÑA, EUSKADI, 
ESTREMADURA, PORTUGAL, XAPÓN, 
BÉLXICA, ITALIA, ROMANÍA E IRLANDA

ESCENAS DO CAMB10 
EN CIFRAS

Número de espectáculos
BLONDI – David Loira

CALIDOSCOPIO – Gallaecia Ensemble 
Barroco

CORPO QUE SE FAI IMAXE – António 
Gonçalves 

DUAL – Álvaro Murillo

LET SLEEPING DOGS LIE – Laura Aris 

MANIFESTO – Mateo Feijóo

MILLO VELLO – Ay, Cariño! 

MY NEIGHBOR SKY – Andrés Corchero e 
Oguri 

PHŌNĒ: INTERNATIONAL NIGHT GALICIA 
– Stadttheater Bruneck, Teatrul Evreisc, 
Fibin – An Taibhdhearc

PRUSIK – La intrusa 

RABAÑO SINFÓNICO – Moon Ribas e Quim 
Girón 

REMIX X: UNHA DÉCADA DE ESCENAS DO 
CAMBIO – Yuraq Walla x Emilio Horyaans

SED – Raquel Ponce 

Artistas/compañías galegas 
que participan: 
David Loira con BLONDI 
Gallaecia Ensemble Barroco con 
CALIDOSCOPIO
Ay, Cariño! (Cris Vilariño e Diego M. Buceta) 
con MILLO VELLO
As bailarinas Clara Ferrao, Marcia Vázquez, 
Ana Beatriz Pérez e Raquel Ferradás en 
PRUSIK
Mateo Feijóo coa lectura do MANIFESTO
Yuraq Walla e Emilio Horyaans coa 
sesión REMIX X que conmemora o décimo 
aniversario do festival

Estreas absolutas: 
BLONDI – David Loira

CORPO QUE SE FAI IMAXE – António 
Gonçalves 

DUAL – Álvaro Murillo (Estremadura)

MANIFESTO – Mateo Feijóo

PHŌNĒ: INTERNATIONAL NIGHT GALICIA 
– Stadttheater Bruneck, Teatrul Evreisc, 
Fibin – An Taibhdhearc

REMIX X: UNHA DÉCADA DE ESCENAS DO 
CAMBIO – Yuraq Walla x Emilio Horyaans

Estreas en Galicia: 
MY NEIGHBOR SKY – Andrés Corchero e 
Oguri 

PRUSIK – La intrusa 

RABAÑO SINFÓNICO – Moon Ribas e Quim 
Girón 

SED – Raquel Ponce 

Institucións colaboradoras: 
A Xunta de Galicia, a través da Fundación 
Cidade da Cultura, organiza Escenas do 
cambio 2024 coa colaboración do Instituto 
Nacional de las Artes Escénicas y de la 
Música – INAEM, o Instituto Camões, a 
Axencia Galega das Industrias Culturais, 
o Centro Coreográfico Galego e o Centro 
Dramático Galego.

UN MAPA EMOCIONAL PARA 
ESCENAS DO CAMB10

Escenas do cambio 
cumpre unha década 
mantendo a súa aposta 
por xerar, desde a Cidade 
da Cultura e co apoio da 
Xunta de Galicia, espazos 
para o desenvolvemento 
e a descuberta de 
propostas escénicas de 
vangarda. Nestes dez 
anos, o festival acolleu 
a artistas e compañías 
de máis de 25 países 
de todo o mundo e 

A representación da 
vangarda escénica galega 
en Escenas do cambio 
2024 vén da man das 
últimas creacións de 
Ay, cariño!, novísima 
compañía formada por 
Cris Vilariño e Diego M. 
Buceta —que presenta 
no Gaiás a súa primeira 
obra, Millo Vello—, 

Meter un Citroën nun 
teatro, converter ao 
público en xurado 
popular, bailar nunha 
biblioteca ou peregrinar 
en comuñón co mar 
ata Fisterra. Escenas do 
cambio ten rachado en 
numerosas ocasións as 
barreiras do espazo e os 
roles impostos para a 
creación. Nesta décima 
edición, esta intención 
transformadora 
materialízase nas oito 
pezas site-specific coas 
que as artistas intervirán 
diferentes lugares 

foi o escenario elixido 
para a estrea absoluta 
de case medio cento de 
pezas, tanto galegas 
como internacionais. Para 
celebrar este aniversario, 
dúas pezas que transitan 
a memoria e o futuro: 
o Manifesto poético co 
que Mateo Feijóo convida 
á reflexión sobre as 
diferentes formas de 
expresión artística e lanza 
unha chamada ao risco e 

da agrupación musical 
Gallaecia Ensemble 
Barroco, dirixida por María 
José Pámpano, e do actor 
e bailarín David Loira, que 
estrea Blondi no festival. 
O programador Mateo 
Feijóo, o dúo formado 
por Yuraq Walla e Emilio 
Horyaans e as bailarinas 
galegas Clara Ferrao, 

dentro e fóra do Gaiás: 
as esculturas Espellos, de 
Manolo Paz no Bosque 
de Galicia e o Xardín do 
Teatro como escenario 
para o reencontro entre 
o bailarín español Andrés 
Corchero e o xaponés 
Oguri en My neighbor 
sky; a galería de servizos 
do Gaiás como búnker 
desde o que se constrúe 
o novo Edén de Prusik; e 
tamén desde o que David 
Loira transmuta en Blondi 
para cantar á liberdade 
e á beleza. Dentro do 
Museo, o andar -1 será 

ao desexo como motores 
da creación. E tamén 
Remix X, un tributo visual 
e sonoro feito a catro 
mans polo DJ Yuraq Walla 
e o artista visual Emilio 
Horyaans que se poderá 
gozar e bailar en aberto 
nas rúas de Santiago de 
Compostela.

Marcia Vázquez, Ana 
Beatriz Pérez e Raquel 
Ferradás —convocadas 
pola compañía vasca La 
intrusa para sumarse 
á rede de mulleres de 
Prusik— completan a 
representación galega 
nesta décima edición de 
Escenas do cambio.

un Calidoscopio visual 
e sonoro de 360 graos 
no que nos introducirá 
Gallaecia Ensemble 
Barroco, ademais do 
espazo para a estrea 
absoluta de Dual, creación 
de danza e son en vivo 
coa que Álvaro Murillo 
e Artomático conectan 
arte e ciencia. Ademais, 
no Hall de tirantes 
mergullarémonos 
en Corpo que se fai 
imaxe, instalación que 
reinterpreta a primeira 
performance realizada 
polo portugués António 

Gonçalves en 1999. A 
artista canaria Raquel 
Ponce converterá a Sala 
Eisenman nunha paisaxe 
de palabras, SED, coa que 
explorar os límites da 
linguaxe. E finalmente, 
os espazos verdes do 
Monte Gaiás e as rúas de 
Santiago de Compostela 
virarán en ruta de 
transhumancia para o 
Rabaño sinfónico formado 
polo público do festival e 
guiado pola artista ciborg 
Moon Ribas e o acróbata 
Quim Girón.

10 ANOS DE ESCENAS DO CAMBIO 

VANGARDA GALEGA EN ESCENAS

ESCENAS TRANSFORMADORAS



Gaiás, Cidade da Cultura 10ESCENAS DO CAMB10 • 2024

Corpo que se fai imaxe
ANTÓNIO GONÇALVES

António Gonçalves regresa sobre Ecce Corpus, 
performance que realizou no ano 1999 a partir 
da investigación de obras de Chris Burden, 
Herman Nitsch, Marina Abramovic e Orlan, 
recuperando o rexistro das imaxes do acto 
nunha instalación inmersiva que renova a 
experiencia de contacto con elas.

Unha obra que fala do poder da imaxe como 
rexistro da memoria e do significado que se lle 
dá ao tempo retido.

Nun momento no que vivimos máis ca nunca 
rodeados de imaxes e da discusión sobre a súa 
veracidade ou autenticidade, retomar esta 
performance é traer á experiencia de quen 
observa unha inquedanza. Unha reflexión que 
aguilloa a sensibilidade a través da fusión de 
imaxes de diferentes accións e tempos nas 
que se revela o uso do corpo como base dunha 
acción física ou simulada que, como pegada 
final, deixa en nós só unha proxección, unha 
imaxe.

António Gonçalves da Costa
António Gonçalves da Costa é profesor 
convidado na Faculdade de Belas Artes do 
Porto, licenciado en artes plásticas por esta 
mesma universidade e doutor en Historia 
da Arte pola Universitat de les Illes Balears. 
Ao abeiro do programa Erasmus 1998-1999, 
frecuentou a Facultade de Belas Artes da 
Universidad de Cuenca, onde naceu o seu 

proxecto Ecce Corpus. Traballa como pintor, 
curador e director de diversas galerías e 
museos de Portugal. Desde 2023 dirixe dentro 
da Universidade do Minho o Museu Nogueira 
da Silva (Braga), a Casa Museu de Monção e a 
Galeria do Paço (Braga). É curador da Galeria 
Ala da Frente (V.N. Famalicão) desde 2015.

Ademais, foi administrador da Fundação 
Cupertino de Miranda (V.N. Famalicão) de 2010 
a 2018 e director artístico da mesma entre 
2002 e 2018. Ostentou tamén o cargo de vice-
presidente da ACAMFE Asociación de Casas-
Museo y Fundaciones de Escritores de España 
entre os anos 2014 e 2018 e traballou como 
profesor adxunto na Escola Superior Artística 
do Porto extensão de Guimarães, de 2002 a 
2014.

A INSTALACIÓN PODERÁ VISITARSE LIBREMENTE, 
EN HORARIO DE APERTURA DO MUSEO CENTRO 
GAIÁS (10:00 A 20:00 HORAS), DURANTE OS DÍAS DO 
FESTIVAL.

PORTUGAL | DE BALDE

Venres 3 maio 13h 
[inauguración]

Cidade da Cultura | 
Museo Centro Gaiás, 
andar 0

ESTREA ABSOLUTA

Presentación de ‘Língua Bífida’
PEDRO EIRAS E ANTÓNIO GONÇALVES

— Ecce Corpus, então. Mas qual corpo — este ou 
o outro? 
— Este é o outro.

Língua Bífida é resultado dun desafío, o que o 
artista António Gonçalves lanzou ao escritor 
Pedro Eiras cando el mesmo estaba a revisitar 
a súa obra Ecce Corpus, e que toma nova forma 
a través da instalación Corpo que se fai imaxe 
nesta edición Escenas do cambio.

A intención do libro é a de analizar a 
performance en si, o uso dos corpos nela e o 
rexistro das imaxes como memoria dos actos. 
Construído a xeito de diálogo, o ensaio gravita 
tanto sobre a acción realizada por António 
Gonçalves como sobre as imaxes e artistas 
núcleo que empregou no seu día e que hoxe 
podemos considerar históricas.

Nesta presentación de Língua Bífida, artista e 
autor xeran tamén un diálogo que se abre á 
reflexión sobre a importancia da performance 
no campo da creación artística, sobre os 
corpos, os actos e a memoria.

Pedro Eiras
Pedro Eiras é profesor de Literatura Portuguesa 
na Universidade do Porto e investigador do 
Instituto de Literatura Comparada Margarida 
Losa, onde coordina a liña de investigación 
Intermedialidades.

Desde 2005 ten publicado varios libros de 
ensaios sobre a literatura portuguesa dos 
séculos XX e XXI, con enfoques interartísticos e 
sobre cuestións éticas. En 2021 publicou Língua 
Bífida. Un ensaio sobre Ecce Corpus, performance 
de António Gonçalves, editado por Documenta. 
Actualmente desenvolve investigacións sobre 
a representación e o imaxinario da fin do 
mundo. Tamén é autor de obras de poesía, 
ficción, teatro e outros xénero máis difíciles de 
clasificar.

PORTUGAL | DE BALDE

Sábado 4 maio 16h

Cidade da Cultura | 
Museo Centro Gaiás, 
andar 0

My neighbor sky
ANDRÉS CORCHERO E OGURI 

My neighbor sky é un proxecto de creación 
continua e site specific entre Oguri, bailarín 
xaponés afincado en Los Ángeles (EEUU) e 
Andrés Corchero, bailarín de orixe manchega 
residente en Cataluña. Ambos coñecéronse en 
Xapón en 1986 e foron membros da compañía 
Mai Juku, dirixida por Min Tanaka.

En Xapón, mentres bailaban e traballaban, 
Corchero e Oguri miraban e compartían o 
mesmo ceo. Despois marcharon por separado 
a vivir as súas vidas e continuaron traballando 
e bailando baixo ceos diferentes. Case trinta 
anos despois reencóntranse en Barcelona e 
bailan improvisadamente polas rúas do barrio 
de Gràcia. Como se o tempo non transcorrese, 
inspíranse no corpo e na danza do outro, aínda 
estando separados no espazo parece que as 
súas sombras bailan xuntas. A conexión é tan 
fonda que fai pensar que quizais estiveron 
compartindo o mesmo ceo todos eses anos, a 
pesar da distancia.

My neighbor sky revive en cada novo encontro 
entre Corchero e Oguri, atravesado polas 
vivencias do pasado pero tamén polos estímulos 
e a inspiración de cada espazo físico onde se 
representa. En Escenas do cambio serán o 
Xardín do Teatro e a instalación Espellos, de 
Manolo Paz, no Bosque de Galicia, os escenarios 
destes novos encontros, sempre cambiantes, 
baixo o mesmo ceo.

Andrés Corchero e Oguri
Andrés Corchero é un bailarín e coreógrafo 
nacido en Puertollano (Ciudad Real) e residente 
en Cataluña, onde é profesor na ESAD e no 

Conservatori Superior de Dansa de Barcelona. 
Explorador incansable das linguaxes do corpo 
e da danza, nas súas creacións colabora 
con poetas, cantantes, músicos, actores, 
directores e artistas de diversas disciplinas. 
Recibiu, entre outros, o Premio Nacional de 
Danza de Cataluña en 2003 e o Premio ‘Al pas 
de la tarda 92’ de Radio Nacional de España. 
Oguri, actualmente residente en California, 
(EEUU), formou o Body Weather Laboratory de 
Los Ángeles con Roxanne Steinberg e desde 
hai máis de 30 anos dedícase ao ensino e á 
creación de obras de danza e multimedia. Ten 
recibido numerosas becas e premios en Estados 
Unidos, tanto a nivel rexional como nacional 
e internacional, incluída a bolsa United States 
Artist Doris Duke Fellow 2018. Xuntos crean 
os proxectos My neighbor sky (2012), Return to 
Absence (2014), inspirado na triloxía de Samuel 
Beckett, o dueto 451 (2020) e Body as evidence 
(2022), ambos en homenaxe a Ray Bradbury.

ESPAÑA E XAPÓN | 45 
MIN |  DE BALDE

Venres 3 maio 17h 
polo Bosque de 
Galicia

Sábado 4 maio 
16.30h no Xardín 
do Teatro 

ESTREA EN GALICIA

Ficha artística

Concepto, 
coreografía e danza: 
Oguri e Andrés 
Corchero 
Asistente posta en 
escena: Ana Pérez 

Xestión: Andreu 
Banús, Binomi 
Projectes Culturals 
Produción: Oguri, 
Andrés Corchero

Sed
RAQUEL PONCE

Desde un concepto expandido das prácticas 
escénicas, SED busca afondar na palabra 
escrita, no seu debuxo e no seu trazo, así como 
nas estratexias de narración, nos modos de 
facer e nos dispositivos e procedementos para 
comunicala. SED utiliza o texto como unha rede 
de ideas, de imaxes e paisaxes escritas para 
movelas nun espazo multidimensional.

A peza desenvólvese como unha sorte de 
sopa de letras onde a palabra mesma, a súa 
traducción literal, determina a acción. Textos 
debuxados de maneira coreográfica, escrituras 
que debuxan palabras, palabras movidas polo 
espazo impresas en diferentes obxectos… Un 
percorrido de accións que investiga sobre a 
propia anatomía da palabra e da linguaxe que 
traballa entre a estrañeza e a familiaridade 
para que emerxa a experiencia real do 
espectador. Canta flexibilidade pode conterse 
nunha palabra?

Un site specific contextual que convida á 
audiencia a experimentar a construción da obra 
a carón da artista, sen bancadas, nin cadeiras, 
nin puntos fixos. Unha montaxe expositiva en 
directo que quedará instalada para que os seus 
restos, rastros e pistas poidan xerar relato 
en quen as ve e experimenta a posteriori: a 
reconstrución dos feitos a partir dos desfeitos.

Raquel Ponce
Licenciada en Historia da Arte, fórmase e 
traballa como bailarina, actriz e directora 
escénica en Canarias e Madrid. Artista 
residente do Estudios de Producción del Centro 
de Arte La Regenta e membro activo e co-
fundadora do colectivo artístico independente 

El Hueco. Co-fundadora da compañía de novas 
tendencias escénicas Perro Verde.

Intérprete de numerosos espectáculos de 
danza, teatro e performance entre os que 
destacan aqueles realizados con Gary Stevens 
(And), Xavier Le Roy (Extensions, Proyect) e 
Tino Sehgal presentados en diferentes cidades 
europeas.

Como creadora realiza e interpreta 
as pezas escénicas La última vez 
de siempre, Otra estúpida película 
norteamericana, Artematón, Cervezas 
gratis, Y/O, Narcisa e Sin Título, entre outras.

Realiza proxectos de carácter expositivo que 
puideron verse en diversos centros de arte, 
museos, festivais e institucións de Canarias, 
Berlín, Italia, Dakar e agora tamén en Galicia.

CANARIAS | 70 MIN | 9 €

Venres 3 maio 
18.15h 

Cidade da Cultura, 
Sala Eisenman

ESTREA EN GALICIA

Ficha artística

Concepto e dirección 
artística: Raquel 
Ponce 
Axudante de 
produción: Raquel 
Rodríguez

A instalación 
resultado do 
espectáculo poderá 
visitarse libremente, 
en horario de 
apertura de 10:00 a 
20:00 horas durante 
os días do festival

Millo Vello
AY, CARIÑO!

Millo Vello é unha práctica performativa onde 
corpos e obxectos dialogan coa música en vivo.

É un exercicio de continua tentativa de volver 
á sabedoría ancestral, primitiva, ao mesmo 
tempo que abrazamos o que forma parte da 
nosa realidade e contexto actual.

Aceptar e construír co que temos ao noso 
alcance sen perder a mirada no que nos 
enraíza e dá sostén. Rendendo homenaxe ao 
tempo dilatado, ao pasado, pero acollendo a 
velocidade de hoxe. Acollendo o presente nesta 
convivencia que podería revelarse antagónica 
pero non o é. Podendo tecer con mimo para 
construír o noso lugar seguro.

En realidade, esta práctica é unha carta de 
amor a nós mesmas e a todas aquelas persoas 
que se poidan sentir apeladas na busca dese 
lugar apracible onde habitar.

Servímonos da busca dende o subconsciente e 
os soños, creando paisaxes visuais que invitan 
á observación tranquila, a poñerse en tempo 
de árbore. Para acadar así o deleite de ser 
testemuña de algo que, como a natureza, vaise 
conformando pouquiño a pouco.

Ay Cariño!
Compañía de nova creación de orixe galega que 
dende 2023 abriga o traballo creativo conxunto 
de Cris Vilariño e Diego M. Buceta tras unha 
ampla traxectoria individual.

Cris Vilariño leva a cabo numerosos 
proxectos como creadora e intérprete 
(Cyan, MUUM, Liminal, Haiku, Todas as cartas 
de amor son ridículas, PINDO) e dende 2017 
colabora coa compañía Licenciada Sotelo. 
Compaxina o seu labor artístico coa súa carreira 
pedagóxica, impartindo formacións intensivas 
de body weather e laboratorios de movemento, 
improvisación e conciencia corporal.

Diego M. Buceta traballa como intérprete 
para compañías e creadoras e creadores 
como Lucía Marote, Aitana Cordero, 
Voadora, La Coja Dansa, Equilibrio Dinámico 
ou A Friend in the Orchid Room, e firma 
traballos tanto en solitario (As vacacións 
máis longas) como xunto á compañía Pálido 
Domingo (Non hai que ser unha casa para ter 
pantasmas, Pentecostés e Serva me servabo te).

Rafa Mallo é batería con máis de 15 anos de 
experiencia. Participou en diferentes proxectos, 
gravou varios discos así como colaboracións 
con diversos artistas e ten realizado máis de 
500 concertos. Un dos seus principais proxectos 
é como batería do grupo Triangulo de Amor 
Bizarro.

GALICIA | 70 MIN |  9 €

Venres 3 maio 
19.45h

Cidade da Cultura | 
Edificio CINC, Salón 
de convencións

Ficha artística

Dirección: Ay, Cariño! 
Intérpretes: Cris 
Vilariño, Diego M. 
Buceta, Rafa Mallo 

Música en directo e 
espazo sonoro: Rafa 
Mallo 
Iluminación: Laura 
Iturralde 



Gaiás, Cidade da Cultura 15ESCENAS DO CAMB10 • 2024

Manifesto
MATEO FEIJÓO

Este Manifesto é unha mirada poética sobre 
o espazo e o pensamento artístico, sobre as 
diferentes formas de expresión artística que 
posibilitaron e posibilitan o desenvolvemento 
do festival Escenas do cambio. É tamén unha 
chamada ao risco, ao desexo como ferramenta 
para expresar desde o máis profundo, para 
animarnos a soñar e transformar desde a 
poética a nosa contorna máis próxima.

Mateo Feijóo
Foi director do Festival Escena Contemporánea 
da Comunidad de Madrid. Director do Teatro de 
La Laboral, proxecto enmarcado na Ciudad de la 
Cultura de Xixón. Asesor de diferentes festivais 
e espazos no ámbito nacional e internacional. 
Puxo en marcha o proxecto Naves Matadero – 
Centro Internacional de Artes Vivas, proxecto 
que finalizou en marzo de 2020.

Como curador de exposicións, traballou en 
museos e galerías no ámbito internacional 
con artistas como Marina Abramovic, Elena 
del Rivero, Cristina Rodrigues… Como director 

artístico e coreógrafo desenvolveu un traballo 
persoal e en colaboración con outros creadores.

A súa actividade artística sempre estivo 
acompañada dun traballo próximo ao 
pensamento e á docencia. Na actualidade 
imparte clases no máster de Creación Teatral 
da Universidad Carlos III de Madrid e leva 
a dirección artística do proxecto Flipas · 
Laboratorio de culturas urbanas, que xurdiu en 
Naves Matadero co apoio da Alianza Francesa e 
o Goethe Institut.

GALICIA | 15 MIN 

Venres 3 maio 
21.15h

Cidade da Cultura | 
Museo Centro Gaiás, 
Sala 1

INÉDITO

Ficha artística

Autoría: Mateo Feijóo 
Apoio: Francisco 
Nogueiras e Torre 
Branca Producións

*Acceso conxunto 
coa entrada ao 
espectáculo 
Calidoscopio de 
Gallaecia Ensemble 
Barroco.

Calidoscopio
GALLAECIA ENSEMBLE BARROCO

Gallaecia Ensemble Barroco presenta 
Calidoscopio, unha proposta que nos ofrece 
unha versión sen precedentes da partitura 
minimalista de Terry Riley, In C (1964). Baixo a 
dirección da violinista María José Pámpano, o 
ensemble brinda ao espectador a posibilidade 
de experimentar a escoita desde o movemento, 
ao redor dunha peza icónica da historia da 
música occidental.

A partitura consta de 52 celas musicais que 
se repiten, enumeradas en orde cronolóxica. 
Calquera número de intérpretes pode tocar 
a peza, usando calquera instrumentación 
desexada, sempre que se movan a través 
da partitura coma un conxunto. O resultado 
son patróns rítmicos entrelazados, texturas 
e harmonía que nunca é igual, sen importar 
cantas veces a peza sexa interpretada.

Coma se dun calidoscopio sonoro se tratase, In 
C é unha peza que toma fragmentos e os tece a 
través da vivacidade, a espontaneidade e o azar, 
creando un todo que é moito máis que a suma 
das súas partes. A particular interpretación 
sobre instrumentos históricos levada a cabo 
polo Gallaecia Ensemble Barroco, ofrécenos 
a posibilidade de descubrir novos estímulos 
sensoriais, sonoros e visuais nunha versión na 
que o público ten liberdade de movemento para 
formar parte dese universo creativo tecido nun 
caos aparente. Un concerto no que a escoita é 
cuestión de perspectiva.

Gallaecia Ensemble Barroco
Gallaecia Ensemble Barroco é un proxecto 
musical que procura esvaecer as marxes 
entre a música antiga e a creación máis 

contemporánea, combinando as músicas do 
pasado con aquelas máis actuais nun diálogo 
no que tamén entran en xogo outras disciplinas 
artísticas, tales coma a pintura, a poesía ou 
as artes visuais. Creado baixo a dirección da 
violinista galega María José Pámpano, facía 
a súa presentación en novembro de 2021 na 
Cidade da Cultura co espectáculo Oh, Rosas 
Vivas! 

Coas súas interpretacións, baseadas en 
criterios historicistas e sobre instrumentos 
antigos, a formación trata de explorar ao límite 
as súas posibilidades sonoras. 

Un universo creativo que aposta polo talento 
local e emerxente, capaz de romper con 
estereotipos e clixés na procura de novas 
audiencias para estas vellas-novas músicas.

GALICIA | 45 MIN | 9 €

Venres 3 maio 
21.15h

Cidade da Cultura | 
Museo Centro Gaiás, 
Sala 1

PROXECTO EN 
ESTREA

Ficha artística

Ana Pazos: corneto e 
trompeta natural
Jorge Fuentes: 
trompa natural
Pablo Dopazo: 
serpentón
Carmen Ferreiro: 
traverso
David Garrido: oboe 
barroco
Paulo Gonçalves: 
frauta de bico, gaita e 
zanfona barroca
Marta López: cravo
Fernando Santiago: 
cello

Saúl Puga: contrabaixo
Rubén Abad: guitarra 
barroca
Elena Vázquez: violín
María José Pámpano: 
violín e dirección 
artística
Deseño lumínico: 
Denise Freire de 
Armas
Deseño espazo 
sonoro: Adrián Blanco 
JUAIT

Rabaño Sinfónico
MOON RIBAS E QUIM GIRÓN

Rabaño sinfónico é un espectáculo ao aire 
libre que convida ao público a pastar con 
Moon Ribas (artista cíborg) e Quim Girón 
(acróbata), intérpretes da peza. Cada persoa 
do público leva un altofalante como se fose 
unha choca electrónica, de maneira que o son 
do espectáculo está en constante movemento 
grazas ao camiñar das persoas espectadoras, 
que canda as intérpretes forman e deforman 
coreografías para cada escena. Joan Cot, 
músico e alma desta orquestra, manipula 
todo o universo sonoro creado a partir da 
voz. Rabaño sinfónico é un medio, un pobo, un 
instrumento, unha cerimonia… que invoca o 
sentido gregario e o instinto animal dentro do 
ser humano.

Moon Ribas e Quim Girón
A colaboración da artista ciborg e coreógrafa 
Moon Ribas co fundador e director artístico 
da compañía Animal Religion, Quim Girón, 
comezou en 2019 coa motivación de 
mesturar as artes escénicas coa cibernética. 
Este territorio común levounos a crear 
proxectos como Fenomen (2021) ou Sentit de 
l’embaràs (2022), que permitiu a Quim estar 
“dixitalmente embarazado” e conectado ao 

embrión do seu fillo durante o embarazo 
de Moon. Deste proxecto realizaron dúas 
intervencións performativas, unha no 
Smithsonian Amerian Art Museum de 
Washington e outra dentro do programa 
International Symposium on Electronic Art 
2022 en Mataró.

CATALUÑA | 55 MIN | 9 €

Sábado 4 maio 12h 
| Itinerante polos 
espazos verdes da 
Cidade da Cultura

Domingo 5 maio 
12h | Itinerante 
polas rúas de 
Santiago de 
Compostela

ESTREA EN GALICIA

Ficha artística

Autores e 
intérpretes: Moon 
Ribas e Quim Girón 
Música: Joan Cot 
Vestiario: Adriana 
Parra 
Enxeñeiro de 
altofalantes: Jose 
Luis Salmerón 
Coprodutores: Fira 
Mediterránea de 
Manresa, Sismograf 
Olot e apoio á 
creación de Fira de 
Tàrrega 
Produción: Animal 
Religion co apoio 
do Departament 

de Cultura y del 
Institut Català de les 
Empreses Culturals e 
Bo Festival 
Produción 
administrativa: 
Elclimamola 
Residencia: Fira 
Tàrrega, Roca 
Umbert, Taula de 
Cultura Sant Esteve 
de Palautordera, La 
Sala Sabadell 
Agradecementos: 
Sergi Roca, Irene 
Vicente, Flavia 
Camatcho, Alfons 
(pastor).

Blondi
DAVID LOIRA

Blondi nace da idea de contar a historia da 
humanidade doutra maneira.

Blondi era a cadela de Adolf Hitler. Un pastor 
alemán que el sacrifica antes de cometer 
suicidio. Non é unha cadela calquera, é a 
cadela do Führer. Führer é unha palabra alemá 
que significa “guía”, “dirixente”, “caudillo“ ou 
“condutor”.

Nun tempo onde o público e o privado se dilúen, 
nun tempo de redes sociais, un youtuber, novo 
guía espiritual, social, económico (un novo 
Führer) busca adeptos e seguidores facendo 
un titorial sobre unha postura de ioga: o can 
boca abaixo. Aos poucos o youtuber-guía vaise 
convertendo en Blondi, a cadela do Führer, sen 
saber xa se é guía ou seguidor, quen é o seu 
dono, se en verdade ten dono, se manda ou 
obedece. Unha cadela, Blondi, cuxo destino é o 
sacrificio… ou quizais non.

Un canto á liberdade e á beleza que 
cuestiona quen somos no mundo actual, 
inmersos en crises sanitarias, obedecendo ou 
desobedecendo normas, suxeitos a cambios, 
sendo escravos ou manexando máquinas 
tecnolóxicas e rodeados de novos líderes 
que nos din como temos que comportarnos, 
vestirnos, bailar, sen saber se somos líderes 
ou seguidores, se somos libres ou escravos, ou 
talvez todo sexa unha fantasía.

David Loira
Creador, bailarín e actor con formación en 
danza clásica, butoh, contemporánea, danzas 
urbanas, interpretación, clown, acrobacia, 

cabaret e comedia da arte. Desde 2002 ten 
participado como intérprete, productor, 
director e docente en numerosos proxectos 
tanto en Galicia como a nivel estatal e 
internacional e colaborado con compañías 
como Experimenta Danza, Caramuxo Teatro, 
Pisando Ovos, Berrobambán e Kirenia Danza, 
entre outras. Dirixe as pezas Over the Rainbow 
(2009), Tulipanes (2010), Macho (2010), We need 
a name: Gil Eanes(2017) e Blondi (2024), proxecto 
que xermola a raíz dun convite a participar 
como performer no Festival Queer de Lisboa 
2021 e da súa experiencia como guía turístico 
en Berlín e no Campo de Concentración de 
Saschenhausen.

Como creador, Loira decide crear “beleza e 
poder” ante condutas, pensamentos, episodios 
históricos universais, experiencias colectivas 
e persoais que teñen a ver co rexeitamento, o 
odio ao diferente, a xenofobia, o racismo e a 
homofobia.

GALICIA | 50 MIN | 9 €

Sábado 4 de maio 
17.30h

Cidade da Cultura | 
Galería de servizos

ESTREA ABSOLUTA

Ficha artística

Dirección e 
coreografía: David 
Loira 
Interpretación: David 
Loira 
Deseño de 
iluminación: Octavio 
Mas 

Vídeo, son e audio: 
Gonzalo Gómez 
Asistencia na 
dirección e na 
coreografía: Isabel 
Sánchez

Phōnē: International Night 
Galicia

TEATRUL EVREIESC, STADTTHEATER BRUNECK E  
FIBIN – AN TAIBHDHEARC

Ao abeiro do proxecto europeo Phōnē 
(Dando ás linguas minorizadas unha voz), 
e en colaboración co Centro Dramático 
Galego, Escenas do cambio 2024 acolle 
a International Night Galicia, un evento especial 
que mostrará parte dos espectáculos en 
proceso que están a producir cada un dos 
países integrados nesta rede de teatros que 
buscan salvagardar e promover a diversidade 
cultural e lingüística en Europa. Unha pequena 
mostra da dramaturxia contemporánea 
europea en linguas minorizadas coa que 
celebrar tamén o 40 aniversario do Centro 
Dramático Galego.

Participan na International Night Galicia 
artistas procedentes de tres teatros nacionais 
de Romanía (Teatrul Evreiesc), Tirol Sur 
(Stadttheater Bruneck, Italia) e Irlanda (Fibin 
– An Taibhdhearc), como o director artístico 
Andrei Munteanu, o director Darach Ó Tuairisg  
ou a actriz Lisa Maurer. Unha velada na que 
poderemos ver e escoitar en escena tres 
linguas minoritarias e minorizadas en Europa: o 
yiddish, o ladino e o irlandés.

Phōnē conecta ás persoas que pertencen a 
unha minoría lingüística cos valores europeos 
máis aló das fronteiras culturais e de idioma. 
Unha colaboración que abre novos camiños 

para o sector teatral das linguas rexionais e 
minoritarias e mellora a súa posición a nivel 
nacional e internacional.

TIROL DO SUR, 
ROMANÍA E IRLANDA | 
60 MIN | DE BALDE

Sábado 4 maio 
19.45h

Santiago de 
Compostela, 
Balconada do Salón 
Teatro

ESTREA ABSOLUTA

Ficha artística

STADTTHEATER 
BRUNECK 
Elenco: Sabrina 
Fraternali, Mirko 
Costa, Lisa Maurer 
Equipo de dirección 
e dramaturxia: María 
Craffonara, Christine 
Lasta, Viktoria 
Obermarzoner 
 
TEATRUL EVREIESC 
Elenco: Andrei 
Miercure, Mihai 
Alexandru Muriaru, 
Mihai Pintenaru 
Equipo de dirección e 
dramaturxia: Andrei 
Munteanu 

 
FIBIN – AN 
TAIBHDHEARC 
Elenco: Darach Ó 
Tuairisg 
Equipo de dirección 
e dramaturxia: Philip 
Doherty, Darach Ó 
Tuairisg

Remix X: unha década de  
Escenas do cambio

YURAQ WALLA X EMILIO HORYAANS

Un tributo visual e sonoro aos dez anos 
de Escenas do cambio que sae á rúa para 
reencontrarse co público do festival e 
descubrirlle a súa historia a todo aquel que se 
cruce no camiño. O dúo Yuraq Walla x Emilio 
Horyaans constrúe na fachada do Salón Teatro 
en Compostela unha experiencia multisensorial 
que celebra o pasado á vez que reclama a 
atención das audiencias máis novas, chamadas 
a participar da renovación e actualización 
constante da escena cultural galega.

Guillermo Cavero Emilio 
(Pamper/Yuraq Walla)
Guillermo Cavero é un deseñador gráfico, 
promotor e DJ peruano establecido en Santiago 
de Compostela desde hai máis de 15 anos. 
Ademais de ser o fundador de Bombo a Negras, 
colectivo dedicado á produción de eventos, 
centrado na creación e difusión de espazos de 
música electrónica e urbana, é co-fundador 
da promotora La Melona, asociación cultural 
destinada á difusión de eventos musicais e 
artísticos en Santiago de Compostela, como o 
Melonafest, Melonaclub ou Portas do Camiño, 
Portas da Cultura.

Emilio Horyaans (Paspi)
O vigués Emilio Horyaans desenvolve o seu 
campo de acción entre o vídeo, a fotografía 
e o deseño gráfico, facetas que enlazan coa 
súa actividade como produtor e DJ de música 
electrónica (PV3000).

Cun marcado enfoque experimental e expresivo, 
mostra un interese particular en explorar a 
abstracción a través do son e da imaxe en 
movemento. O seu obxectivo é conectar estas 
formas artísticas para que interactúen con 
outras disciplinas.

GALICIA | DE BALDE

Sábado 4 maio 
22.45h

Santiago de 
Compostela, Rúa 
Nova (fronte ao Salón 
Teatro)

ESTREA ABSOLUTA

Dual
ÁLVARO MURILLO E ARTOMÁTICO

Dual é unha composición escénica en tempo 
real baseada nunha tese doutoral sobre o 
movemento creativo como ferramenta para 
previr o envellecemento motor e cerebral, 
desenvolvida por Álvaro Murillo na Universidad 
de Extremadura.

A través da tecnoloxía, o son en directo xerado 
por Murillo é recolleito polo músico Daniel 
Muñoz (Artomático) para crear un espazo sonoro 
en tempo real. A escoita entre ambos e as 
características acústicas do espazo —neste caso 
do Museo Gaiás— fan de cada representación un 
evento creativo diferenciado e único.

Dual leva á escena unha problemática complexa 
para a ciencia contemporánea co obxectivo de 
que o público viva unha experiencia creativa e 
emocional, con base científica.

A tese doutoral Envellecemento motor 
e cerebral en tarefas duais con exercicio 
físico, danza e creatividade en persoas con 
fibromialxia recibiu o apoio do Programa 
Estatal de Promoción do Talento e a súa 
Empregabilidade, no marco do Plan Estatal 
de Investigación Científica e Técnica e de 
Innovación 2013-2016. Dual foi seleccionado 
polo Laboratorio de Nuevos medios de 
Trayectos, Festival Internacional de Danza 
Contemporánea de Zaragoza con residencia 
artística no Centro de Arte y Tecnología Etopia. 
Tamén residiu no centro coreográfico A Casa 
Vella (Ourense) a comezos de 2024.

O traballo de movemento foi apoiado desde 
a escoita e a mirada externa da coreógrafa e 
intérprete de danza contemporánea e psicóloga 
Ana Cotoré.

Álvaro Murillo
Comeza a bailar de adulto obtendo o título 
de Psicopedagoxía da Danza e Técnicas do 
Intérprete na Universidad de Extremadura, 
e continúa a súa formación en Francia no 
programa formativo do Festival À Corps. 
Declárase autodidacta na súa forma de 
abordar a linguaxe flamenca xunto á danza 
contemporánea. Entre os seus proxectos 
creativos sobresaen: El barbero de Picasso, 
8 Km, Flamencas e Serrana, coa compañía 
Albadulake. En 2023 presenta o proxecto 
Flamenco Futuro, baseado no Decálogo 
Flamenco de Vicente Escudero. É tamén un dos 
directores artísticos do Festival Internacional 
de Danza DZM de Cáceres.

Daniel Muñoz – Artomático
Artomático é o proxecto de música electrónica 
do músico, produtor, xestor cultural e enxeñeiro 
de son Daniel Muñoz (Madrid, 1970), co que 
funde a electrónica de improvisación con 
xéneros como o flamenco. Como Artomático, 
Daniel Muñoz ten colaborado na creación de 
DANZA 220V, con Estévez & Panos e Antonio 
Ruz, Mujer sobre fondo, da coreógrafa Melania 
Olcina, e Transmutación, tamén con Antonio 
Ruz, entre outros traballos. En 2016 publica o 
seu primeiro disco co título Electroflamenco, 
a partir do que desenvolve un espectáculo en 
directo con artistas convidados en diversos 
festivais.

ESTREMADURA | 60 MIN 
| 9 €

Domingo 5 maio 
18h

Cidade da Cultura | 
Museo Centro Gaiás, 
Sala 1

ESTREA ABSOLUTA

Let Sleeping Dogs Lie
LAURA ARIS

Let Sleeping Dogs Lie é un espectáculo que 
deambula entre memoria e premonición. Un 
solo de danza contemporánea ao redor da 
(in)comunicación e as cicatrices emocionais 
que, inevitablemente, os seres humanos 
acumulamos co transcorrer do tempo. Un 
inventario de reflexións sobre a condición 
humana e a súa intricada relación coas 
forzas que gobernan a nosa existencia. Unha 
procura de significado, presentada desde unha 
perspectiva íntima e feminina.

En escena, desprégase unha narrativa 
fragmentada a medida que o espazo se 
transforma nunha instalación escenográfica. A 
través da acción, abórdanse temas universais 
como o amor, a dor, a esperanza e o desexo de 
explorar o mundo e compartir a experiencia. 
De maneira paulatina, Laura Aris mergúllanos 
nun xogo máxico cun humor sutil, que nos 
transporta cara a unha galaxia propia, pero 
accesible.

Esta proposta escénica é unha cálida invitación 
a camiñar xuntos a través dunha mirada persoal 
que, con todo, esperta cóxegas no imaxinario 
colectivo.

Laura Aris
Laura Aris é intérprete, coreógrafa e recoñecida 
mestra internacional. A súa experiencia 
profesional inclúe unha década como bailarina 
da compañía belga Ultima Vez dirixida por Wim 
Vandekeybus. Desde o ano 2009 exerce como 
artista independente desenvolvendo as súas 
propias prácticas creativas, que compaxina 
co seu labor pedagóxico e un grande interese 
no desenvolvemento dun diálogo fluído e 
permanente entre a danza contemporánea e 
outras disciplinas.

Ten dirixido numerosas creacións para 
festivais e institucións internacionais, entre 
as que podemos citar Surprised By Joy (Costa 
Rica, 2009); El Buit (México, 2010); Under the 
Eyelids e Geometry of Breath (Zagreb Dance 
Company de Croacia) Cualquier Mañana (2014, 
canda o bailarín español Álvaro Esteban); One 
Day Three Autumns (2018, para MAPDANCE, 
Reino Unido); El Aliento de Las Estrellas habita 
mi Cuerpo (2020), laboratorio de investigación 
para os bailaríns de La Faktoria centro 
coreográfico en Pamplona.

BÉLXICA | 55 MIN | 9 €

Domingo 5 maio 
19.30h

Cidade da Cultura | 
Edificio CINC, Salón 
de convencións

ESTREA EN ESPAÑA

Prusik
LA INTRUSA

Prusik é o nome dun nó de agarre e bloqueo. 
Unha atadura de fricción coa característica 
de que se solta ao liberar a presión. Un nó de 
salvación.

Utilizamos a metáfora do nó Prusik para 
representar o universo dunha comunidade.

Buscando novos parámetros, a tribo auto-
destérrase coa proposta dunha nova 
humanidade. Para non construír o mesmo e 
desde a coraxe de crear algo novo en relación 
aos vínculos, ao desexo, ao anhelo de ser libres, 
á natureza orixinal do ser; á nudez dun mesmo, 
á emoción, ao traballo, á familia, ao planeta… 
Para recuperar a inocencia do devir, para volver 
xogar en paz e reencontrar a identidade que 
precede á separación.

É urxente e necesario asaltar o Edén e 
recuperalo.

A compañía La intrusa reúne en Prusik unha 
rede de intérpretes constituída desde Euskadi 
e Galicia. Un encontro de 9 mulleres que 
reivindica a urxencia de recuperar a tenrura.

La intrusa
Compañía creada en 1996 por Damián Muñoz 
e Virginia García que combina a produción 
de obras propias de escena e audiovisual con 
encargas coreográficas, colaboracións teatrais 

e traballos para televisión e publicidade. Ten 
presentado as súas coreografías en máis de 30 
países e mantén un destacado labor docente en 
prestixiosas escolas e centros coreográficos de 
todo o mundo.

En 2015 foi distinguida co Premio Nacional 
de Danza do Ministerio de Cultura. Autores 
de espectáculos poéticos dun forte impacto 
visual e emocional, cun ton intimista que 
conecta facilmente co público. Entre as últimas 
creacións están Mud Gallery. Animales de 
hermosa piel (2015) ou It’s a Wrap. Kubrick is 
dead (2020). Traballan con reflexións, símbolos 
e metáforas que converten en movemento 
sobre o escenario, apoiándose tamén nos sons 
e as palabras.

EUSKADI | 65 MIN | 9 €

Domingo 5 maio 
21h

Cidade da Cultura | 
Galería de servizos 
do Gaiás

ESTREA EN GALICIA

Ficha artística

Dirección: Virginia 
García, Damián 
Muñoz 
Produción: Damián 
Muñoz 
Xefe técnico: Javi Ulla 
Elenco: Virginia 
García, Carmen 

Fumero, Claudia 
Gómez, Olaia Valle, 
Paola Reyes, Clara 
Ferrao, Marcia 
Vázquez, Ana Beatriz 
Pérez, Raquel 
Ferradás

Comando Dramatúrxico
AFONSO BECERRA [COORD.]

Infiltrado sen camuflaxe en Escenas do 
cambio, o Comando Dramatúrxico terá a 
encomenda de organizar e realizar actividades 
transversais á programación do festival, 
tales como laboratorios de análise das 
propostas artísticas, elaboración de materiais 
documentais, realización de actividades de 
mediación co público, conversas antes e despois 
dos espectáculos, etc. 

Co seu acompañamento ao que acontece tanto 
nos escenarios como nas plateas, o Comando 
Dramatúrxico busca propiciar espazos abertos 
para o pensamento e o debate que transcendan 
a natureza efémera da experiencia artística 
na escena. O seu traballo parte da análise dos 
espectáculos desde múltiples perspectivas 
(artística, sociolóxica, ecolóxica, técnica, etc.) 
para ver logo os efectos e afectos que xera 
cada proposta na audiencia.

Dirixido polo dramaturgo, director de escena, 
profesor e escritor Afonso Becerra, o grupo 
estará formado por un máximo de 6 persoas 
con coñecementos e competencias relacionadas 
coas artes escénicas e a comunicación. Afonso 
Becerra e a directora artística de Escenas 
do cambio 2024, Kirenia Martínez, serán as 
encargadas de seleccionar ás participantes, 
mediante unha convocatoria pública que pecha 
o seu prazo de inscrición o 17 de marzo de 2024.

O Comando Dramatúrxico presentará un 

avance do traballo realizado durante o festival, 
o domingo 5 de maio ás 16 horas no Museo 
Centro Gaiás. 

Afonso Becerra
Afonso Becerra é dramaturgo, director 
de escena e profesor do Departamento 
de Dirección escénica e dramaturxia da 
ESAD de Galicia. Tamén dirixe a erregueté 
| Revista Galega de Teatro e colabora en 
diferentes medios de comunicación. É 
doutor en Artes escénicas pola Universitat 
Autònoma de Barcelona e titulado superior 
en Arte Dramática polo Institut del Teatre de 
Barcelona.

GALICIA | DE BALDE

Domingo 5 maio 
16h [Presentación]

Cidade da Cultura | 
Museo Centro Gaiás, 
andar 0

Os escenarios

CIDADE DA CULTURA
Monte Gaiás, s/n - Santiago de Compostela

A Cidade da Cultura preséntase como 
un motor para impulsar proxectos 
innovadores no campo da cultura, o 
emprendemento e a tecnoloxía e un 
punto de conexión de Galicia co resto 
do mundo. Construída no cumio do 
Gaiás, un dos montes que rodean 
Santiago de Compostela, esta cidade 
que parece xurdir da terra eríxese 
como unha icona arquitectónica da 
Galicia contemporánea, dialogando 
coa Compostela milenaria, Patrimonio 
da Humanidade e destino do Camiño 
de Santiago.

Este espazo acolle cinco 
centros destinados á cultura, ao 
emprendemento, á tecnoloxía e 
á investigación e colaboración 
interuniversitaria: o Museo Centro 
Gaiás, a Biblioteca e Arquivo de Galicia, 
o Centro de Emprendemento Creativo, 
o Centro de Innovación Cultural 
(CINC) e o Edificio Fontán, todos eles 
vinculados á Consellería de Cultura, 
Educación e Universidade do goberno 
galego, a Xunta de Galicia. Ademais, o 
complexo conta con grandes espazos 
verdes nos que gozar da natureza, 
descansar, practicar deporte e 
hábitos de vida saudable ou asistir a 
espectáculos ao aire libre.

En Escenas do cambio 2024 diferentes 
espazos da Cidade da Cultura serán 
escenario dos espectáculos do festival: 

Museo Centro Gaiás
Principal escenario de Escenas do 
cambio desde a súa primeira edición. 
A súa beleza e flexibilidade converten 
a este edificio da Cidade da Cultura 
de Galicia no espazo perfecto para 
acoller exposicións de gran dimensión, 
eventos culturais e espectáculos de 
artes escénicas.

Andar -1: Sala 1 
Andar 0: Hall de tirantes

Galería de servizos do 
Gaiás
Galería de túneles que percorre os 
sotos do complexo e conecta entre 
si os diferentes edificios da Cidade 
da Cultura. Empregado de maneira 
principal para facilitar o acceso de 
materiais a cada espazo e tamén como 
escenario de espectáculos escénicos e 
musicais.

Sala Eisenman
Sala polivalente situada no Centro de 
Emprendemento Creativo da Cidade 
da Cultura. Concibida como un espazo 
diáfano no que a luz e as vistas á praza 
central do Gaiás son protagonistas, 
a súa versatilidade permite acoller 
todo tipo de eventos, presentacións e 
espectáculos. 

Bosque de Galicia
O Bosque de Galicia, o gran pulmón 
verde que se ergue nas ladeiras do 
monte Gaiás, acolle, ademais de 
preto de doce mil árbores de especies 
autóctonas, diversas intervencións 
artísticas. Entre elas, atopamos o 
conxunto escultórico «Espellos», 
realizado por Manolo Paz para afianzar 
o vínculo da Cidade da Cultura co 
Camiño e con Santiago de Compostela. 

Xardín do Teatro
O Xardín do Teatro é un espazo verde 
no corazón do complexo arquitectónico 
da Cidade da Cultura que conta con 
especies botánicas procedentes 
de diferentes partes do mundo, un 
auditorio ao aire libre, estanques e 
áreas de lecer para gozar do deporte e 
da natureza.. 

SALÓN TEATRO
Rúa Nova, 34 - Santiago de 
Compostela

SANTIAGO DE 
COMPOSTELA

Situado na zona histórica de Santiago 
de Compostela e xestionado na 
actualidade pola Consellería de 
Cultura, Educación, FP e Universidades, 
a través de Agadic, o Salón Teatro 
acolle a exhibición en Compostela 
de todas as producións do Centro 
Dramático Galego — que ten aquí a súa 
sede —, ademais dunha programación 
aberta ás distintas disciplinas 
escénicas, á música e ao cinema. A súa 
capacidade é de 272 butacas.

Capital de Galicia, Santiago de 
Compostela é unha cidade declarada 
Patrimonio da Humanidade pola 
UNESCO grazas á súa beleza 
monumental, extraordinaria 
conservación e por ser meta dunha 
milenaria ruta de peregrinación: 
o Camiño de Santiago. A arte do 
Románico, o Barroco e o Renacemento 
deron forma á imaxe monumental 
da urbe, onde conflúen mosteiros, 
igrexas, casas señoriais e prazas nas 
que o tempo escolleu quedar detido.

